
Shkenca e ¢

Shkenca e gjuhés (linguistika), éshté shkenca qé merret me studimin e gjuhés
njerézore - si funksionon gjuha, si éshté ndértuar, si pérdoret dhe si zhvillohet me kalimin
e kohés. Ajo nuk merret vetém me fjalét por edhe me rregullat dhe ményrén se si njerézit
komunikojné. Shkenca e gjuhés na shérben pér té ruajtur dhe zhvilluar gjuhét, njekohésisht
éshté edhe e réndésishme, sepse na ndihmon té kuptojmé si komunikojné njerézit.

Gjuha éshté njé sistem qé pérbéhet nga tinguj, té cilét kur kombinohen né ményré té
caktuar formojné fjalé. Fjalét pastaj pérdoren pér té ndértuar fjali. Ajo éshté njé dukuri e
ndérlikuar, prandaj ekzistojné njé varg disiplinash qé e studiojné até. Gjuha shérben pér té
formésuar dhe komunikuar mendimet. Pér ta plotésuar kété rol, ajo ka njé sistem shenjash
qé njerézit té merren vesh mes tyre. Gjuha éshté mjeti kryesor i komunikimit mes njerézve,
ajo nuk éshté vetém njé sistem shenjash, por ura gé lidh njerézit me njéri-tjetrin. Eshté

mjeti mé i fugishém i njeriut pér té ndértuar botén shogérore, kulturore she shpirtérore.

Komunikimi éshté procesi pérmes té cilit njé person i pércjell njé informacion njé
personi tjetér ose njé grupi personash.llomunikimi nis né familje por zhvillohet gjaté
edukimit shkollor. Njerézit komunikojné ndérmjet tyre né ményra té ndryshme: duke folur,
duke shkruar, me gjeste, mimiké, shenja ose duke i kombinuar té gjitha kéto. Komunikimi
éshté njé ndér vecorité mé té réndésishme té njeriut me ané té té cilit shkémbehen dhe
kuptohen informacionet midis njerézve. Pra, ne ¢do dité marrin dhe japin informacione, té
cilat na nevojiten né jetén toné té pérditshme. Disa nga kéto informacione i marrim dhe i
japim me ndihmén e sinjaleve té thjeshta, si¢ éshté pér shembull drita e kuge e semaforit,
qé do té thoté “ndal’, 1évizja e kokés lart-poshté , qé do té thoté “pohim”, apo drita
rrotulluese e ndihmeés sé shpejté, gé do té thoté “hapni rrugén” ose qé na bén té kuptojmé se
béhet fjalé pér njé rast urgjent. Por, mbi té gjitha duhet mbajtur né mend se ¢do lloj i
komunikimit arrihet vetém atéheré kur pjesémarrésit i interpretojné shenjat né ményré té
njéjté. Nése ky sistem shenjash, me ané té té cilit komunikojmé, shprehet népérmjet té
folurit, atéheré kjo nénkupton qé té dy palét duhet ta njohin até gjuhé. Gjaté procesit té
komunikimit ne zbatojmé njé skemé té caktuar, ku kemi gjithmoné njé dérgues i cili ka njé
mesazh dhe té cilin duhet ta pércojé te marrési. Por, gé mesazhi té pércohet me sukses,
duhet té ekzistojé njé kod, i cili mund té jeté mund té jeté njé fjalé e shqiptuar apo e
shkruar, njé shenjé komunikacioni, njé gjest ose ndonjé ményré tjetér e té shprehurit. Veg
kétyre, duhet doemos té ekzistojé njé kanal komunikimi, i cili ndodhet ndérmjet dérguesit

té mesazhit dhe marrésit té mesazhit.

Komunikimi verbal éshté lloj i komunikimit me ané té gjuhés (té folur ose té shkruar),
duke pérdorur fjalg, fjali dhe rregulla gjuhésore pét té shprehur mendime, ndjenja ose

informacion, shembull, njé bisedé me shokét, njé letér ose njé mesazh elektronik, njé



ligjératé apo mésim né klasé.

Komunikimi joverbal éshté njé ményré tjetér e té shprehurit té mendimeve, ndjenjave
dhe géndrimeve pa pérdorur fjalé. Shogéron gjithmoné komunikimin verbal, por shpesh
mund té keté edhe mé shumé ndikim se fjalét veté. Format kryesore té komunikimit

joverbal jané:

p Mimika (shprehjet e fytyrés) - Njé buzéqeshje tregon gézim ose mirésjellje, njé vetull e
ngritur mund té trgojé habi, kurde njé fytyré e vrejtur shpreh mérzitje apo zemérim etj.

p Gjestet (lévizjet e duarve dhe trupit) - Ngritja e dorés pér té marré fjalén né klaseg,
tundja e dorés tregon pershéndetje, gishti i vendosur né buzé pér heshtje etj.

p Kontakti me sy (shikimi) - njé shikim i derjtpérdrejté tregon siguri, vémendje ose

respekt, shmangja e syve mund té nénkuptojé turp ose mungesé interresi et;j.

p Qéndrimi - Si géndrojmé ose si ulemi jep njé mesazh pér gjendjen toné, njé trup i drejté
dhe i hapur trgon vetébesim, ndérsa njé trup i pérkulur mund té trgojé pasiguri ose
lodhje.

p Toni i zérit - edhe kur pérdorim fjalé, ményra si i themi ka peshé té madhe, njé ton i

larté mund té tregoj yemérim, ndérsa njé ton i geté shpreh mirékuptim.

p Prekja - njé shtréngim duarsh, njé pérqafim apo njé prekje mbi sup tregojné respekt,

ngrohtési ose mbéshtetje emocionale.

p Shenjat - jané figura, shkrime apo vizatime qé pérdoren pér té treguar ose pér té na
kujtuar dicka. Té tilla mund té jené shenjat e komunikacionit qé jané pjesé e
réndésishme e komunikimit joverbal, sepse ato pércjellin rregulla dhe paralajmérime
pér drejtuesit e mjeteve dhe pér kémbésorét, pastaj shenjat e pikésimit, shenjat qé
pérdoren né matematiké etj. Kéto shenja kuptohen pa pasur nevojé té flasim.

p Simbolet - jané elementé qé pérfagésojné dicka né ményré indirekte, népérmjet njé
shoqgérimi kulturor. Kuptimi i simbolit nuk éshté i garté dhe kérkon njohuri paraprake
pér interpretimin e tij. Ata mund té jené gjithashtu imazhe, ngjyra ose forma qé
pérfagésojné dicka specifike. Pér shembull: zemra e kuge simbolizon dashuriné,
emotikonet gjithashtu, paragesin simbole té fugishme sot né epokén digjitale. Dallimi
kryesor midis shenjave dhe simboleve éshté se shenjat pérfagésojné dicka drejtpérdreijt,
ndérsa simbolet e béjné kété né ményreé indirekte. Me fjalé té tjera, shenjat nuk kérkojné

interpretim, ndérsa simbolet kérkojné.

p Sinjalet - jané shenja té vendosura sipas njé marréveshjeje qé japin udhézime té qarta
dhe qé interpretohen njésoj nga té gjithé. Ato mund té jené pamore apo zanore. Pér
shembull: Llamba e verdhé pulsuese e makinés tregon kthesén e makinés djathas ose
majtas, zéri i autoambulancés tregon njé rast urgjrgjent, zilja e shkollés tregon fillimin

ose mbarimin e orés mésimore et;j.



Né bazé té késaj, kuptojmé se komunikimi joverbal shpreh emocione té singerta, qé
fjalét apo komunikimi verbal mund t’i fshehin. E bén komunikimin mé té gjallé dhe mé té
kuptueshém dhe mund té plotésojé, forcojé ose kundérshtojé fjalét gé themi. Ky komunikim
kuptohet shpesh edhe pértej gjuhéve, pra njé buzéqgeshje ose njé gjest kuptohet kudo né
boté.

Komunikimi njékahésh — ndodh atéheré kur dérguesi dhe pranuesi i mesazhit kané role té
vecanta dhe me njéri tjetrin jané té pavarur. Kjo formé karakterizohet nga fakti se nuk ka
informata kthyese nga pranuesi te dérguesi i mesazhit. Pér shembull, kur dégjohen lajme né
radio ose televizion.

Komunikimi i ndérsjellé - mundéson pranim té informatés kthyese momentale, ofron
mundésiné pér té vendosur kontakte personale dhe népérmjet késaj, informacione nga
shenjat joverbale. Komunikimi ballé pér ballé éshté forma mé e pasur e komunikimit. Kétu
pérfshihen biseda joformale, prezantime gojore, intervista, fjalime dhe video-konferenca.lKy
lloj komunikimi mundéson informata kthyese té menjéhershme. Kétu pérfshihen bisedat
telefonike, letérkémbimi népérmjet internetit, shkrimi i mesazheve pérmes telefonit
celular, etj. Né kété lloj komunikimi, folésit duhet té flasin qarté né ményré qé té kuptojné

mesazhin dhe té kthejné pérgjigje, pasi sinjalet joverbale mungojné.

Fjalimi - éshté njé formé tjetér e komunikimit me ané té té folurit para publikut, zakonisht
me njé pérmbajtje té pérgatitur mé paré, pér té dhéné njé informacion apo pér té treguar
géndrime dhe pér té bindur dégjuesin.

LU LU L LT L Funksionet e gjuhés

Funksionet e gjuhés lidhen me ményrat se si ajo pérdoret né komunikim dhe me rolin qé
luan né marrédhénie mes njeréyve. Studiues té ndryshém i kané pércaktuat né forma té
ndyshme, por mé e njohura éshté ndarja e Roman Jakobson-it. Sipas tij njihen disa funksione
krzesore té gjuhés:

Funksioni referencial (informues) - ky funksion pérdoret pér té na dhéné informacion pér
dicka gé na rrethon, ndodh ose ekyiston. Pér shembull: Shfagja do té fillojé né orén 12:00.

Funksioni emotiv (shprehés) - shpreh ndjenjat, emocionet ose gjendjen e folésit. Pér

shembull: O sa u gézova!

Funksioni konativ (thirrés) - pérdoret pér té nxitur dégjuesin té béjé dicka, pér t'i dhéné
urdhra, késhilla, kérkesa. Pér shembull: Mbylle derén! Eja kétu! Mé jep pak ujé, té lutem!

Funksioni fatik (kontakti) - shérben pér té hapur, mbajtur ose mbyllur komunikimin. Pér

shembull: Alo, mé dégjon?



Funksioni poetik - lidhet me formén e bukur té shprehjes, pérdoret né letérsi, né poezi, né
kéngeé.

Fuksioni metagjuhésor - pérdoret pér té shpjeguar veté gjuhén, fjalét ose kuptimet.
Metagjuha éshté gjuha qé pérdoret pér té shpjeguar gjuhén veté. Pra, kur ne flasim rreth
fjaléve, rreth kuptimeve, rreth rregullave gramatikore apo rreth funksioneve té gjuhés,

atéheré ne pérdorim matagjuhén.

w Shpjegoni réndésiné e gjuhés si mjet pér komunikim dhe fuqiné e saj
mbi ményrat e tjera té komunikimit!
w Krahasoni dhe interpretoni vecorité dhe funksionet e gjuhés!

w Jepni dhe ju shembuj té llojeve té ndryshme té komunikimit!

w Demonstroni disa nga llojet e komunikmit!

Kco Shpjegoni kuptimin e termit metagjuhé! J




Gjuha shqgipe nt=
gjuhztve indoev

FLAMISHT

HOLANDISHT
ANGLISHT
SERBO- TUSK. SPANJOLISHT
KROATISHT KATALONISHT
SLLOVAKISHT ORTUGALIS! RUMUNISHT
GALISHT
BULLGARISHT FAROE

DUTIKO-

LITUANISHT

GERMANE l 'NORVEGJ. ITALISHT
LETONISHT (ISL)A{“%EDL //
Pommsms vem-usmn’u?ﬁ‘"
v S

RUSISHT

ROMAKE

\ F;
GERMANE
ROMAKE
GJERMAN TINE
aIOnET BRITANIKE
ITALIKE ———— SKOTE-GALIKE
:‘lmunae
GJUHET OSIET.
KELTIKE & KURDISHT
GJUHET INDIANE
BENGALI SANKSKRITI
GJUHET
ASAMEI
W— IRANIKE

ARMENISHTJA
SHQIPJA 7 <

] Te®RUGMUI21 Y

PERSISHT

Gjuha indoevropiane pérfshiné njé grup té madh gjuhésh qé ndajné njé orgjimé té
pérbashkét. Ajo shtrihet nga India deri né Evropé, duke pérfshiré njé gamé té gjéré
dialektesh dhe variantesh.

Gjuha shqgipe bén pjesé né familjen e gjuhéve indoevropiane, ku futen gjuhét
indoiranike, greqishtja, gjuhét romane, gjuhét sllave, gjuhét gjermane, etj. Ajo formon njé
degé té vecanté né kété familje gjuhésore dhe nuk ka ndonjé lidhje prejardhjeje me
asnjerén prej gjuhéve té sotme indoevropiane. Pérveg shqipes, greqishtja dhe armenishtja
jané gjithashtu gjuhé té vecanta, secila mé vete. Ndérsa, nga ana tjetér, flitet pér grupe
gjuhésh si grupi i gjuhéve sllave (rusishtja, polonishtja, cekishtja, serbokroatishtja,
bullgarishtja etj.), grupi i gjuhéve romane (italishtja, fréngjishtja, spanjishtja, rumanishtja
etj.), grupi i gjuhéve gjermanike (gjermanishtja, anglishtja, danishtja, norvegjishtja,
suedishtja etj.) e té tjera. Kané ngjashméri dhe lidhje té shumta mes tyre, qé tregon se kéto
gjuhé kané njé prejardhje té pérbashkét.



Gjuha shqgipe daton qé nga periudha e voné antike, duke evuluar pérmes ndikimeve té
shumta kulturore dhe politike. Karakteri indoevropian i shqipes, pérkatésia e saj né familjen
gjuhésore indoevropiane, u arrit té pércaktohej e té vértetohej qé nga mesi i shekullit XIX, né
sajé té studimeve té gjuhésisé historike krahasuese. Ishte sidomos merita e njerit prej
themeluesve kryesoré té kétij drejtimi gjuhésor, dijetarit té njohur gjerman Franz Bopp, qé
vértetoi me metoda shkencore pérkatésiné e gjuhés shqipe né familjen gjuhésore
indoevropiane. Franz Bopp i kushtoi kétij problemi njé vepér té vecanté me titull “"Mbi
shqipen né lidhjet e saj farefisnore", botuar né vitin 1854. Né ndarjen e gjuhéve indoevropiane
né dy grupe: né gjuhé lindore ose satem dhe né gjuhé peréndimore ose kontum, shgipja shkon
me gjuhét lindore (satem), bashké me gjuhét indoiranike, gjuhét balto-sllave dhe me
armenishten.

Vecorité e gjuhés standarde shqipe:

Njé ndér vecorité e gjuhés shqipe éshté alfabeti latin me 36 shkronja.
Eshté gjuhé sintetike (shumé kuptime qé shprehen me mbaresa fjalésh)
Ka njé sistem té pasur foljor me shumé kohé dhe ményra.

Ka rasat gramatikore té emrit dhe mbiemrit (emérore, gjinore, dhanore, kallézore,
rrjedhore)

p Kanjé fjalor té pasur, me fjalé autoktone dhe huazime nga gjuhé té ndyshme
(latinishtja, greqishtja, turgishja, sllavishtja, sllavishtja, italishtja)

Dallimet e shqipes me gjuhét e tjera indoevropiane:

p Shqipja éshté gjuhé orgjinale, me degé mé vete, ndryshe nga gjuhét romane,
gjermanike apo sllve.

p Morfologjia: ka ruajtur rasat, ndryshe nga anglishtja dhe gjuhét e tjera moderne qé i
kan; humbur.
Fonetiké e vecanté: ka tinguj uniké (&, y, q, gj, rr, 11).
Fjalori: ka shtresé té lashté autoktone qé nuk gjendet né gjuhé té tjera.

;f 2 WR W Wt W

1 Shpjegoni prejardhjen e gjuhés shqipe si degé e vecanté né familjen e

gjuhéve indoevropiane.

1 Shpjegoni dhe identifikoni vecorité e gjuhés standarde shqipe, si dhe

aférsité dhe dallimet e saj me gjuhét e tjera indoevropiane.

Periudha parahistorike: Kjo periudhé fillon me shfagjen e njeriut dhe zgjat deri né
shpikjen e shkrimit. Pér shkak té mungesés sé burimeve té shkruara, njohurité tona pér
parahistoriné mbéshteten kryesisht né gjetjet arkeologjike, si mbetjet e objekteve,
mjeteve, dhe strukturavekJ'é vetmet shenja nga gjetjet arkeologjike gjenden né muret e
shpellave té banuara nga njerézit parahistoriké. Ato ishin shkrime ideografike, pra figura
té thjeshta e té zakonshme té skenave té gjuetisé apo té riteve té magjisé. Kéto figura
quhen ideogramaHRarahistoria ndahet mé tej né paleolitik (epoka e vjetér e gurit), neolitik

(epoka e re e gurit), dhe epokén e bronzit dhe hekurit.

Periudha historike: Historia e njerézimit fillon atéheré, kur ajo fillon té shkruhet,
d.m.th. kur fillon rregjistrimi i shkruar, pra kur fillojné dokumentet e shkruara, té quajtura
shkrimet e para. Gjuha shqipe edhe pse éshté njé nga gjuhét e lashta té Ballkanit, me

shkrim éshté e dokumentuar mjaft voné, né shekullin XV.

“Formula e pagézimit” (1462) - éshté dokumenti i swelgars A [bamice Ve paghesone premense drne
s P R S TP et birst cxspertne seate, Ceg o ques boc mode bap

paré i shkruar né gjuhén shqipe. Eshté njé fjali e Ty p—— o P

shkurtér: “Uné té pagézoj né emér té Atit, e té Birite | #wour srationes et 44" dimissism il Yerum 5:

té Shpirtit Shenjt”. (“Unte paghesont premenit Atit : il
et birit et spertit senit’) e shkruar nga Kryepeshkopi /2 /44 hesont prementt Al
i Durrésit Pal Engjélli, bashképunétor i ngushté et birdt e sper(it sentt.

i Skénderbeut.

[ zbuluar né vitin 1915 nga Nikolla Jorga né Arkivin e Vatikanit, éshté déshmia mé e
vjetér e ruajtur né gjuhén shqipe. Pér shkak té jetesés sé véshtiré né zonat malore dhe
mungesés sé klerikéve, kjo formulé u hartua qé prindérit té pagézonin veté fémijét.
Eshté shkruar né gegérisht, me alfabetin latin. Ky dokument shénon jo vetém fillimin
e periudhés sé shqgipes sé shkruar, por edhe pérdorimin e paré té shqipes né ritualet

fetare.

"Fjalorthi i Arnold von Harfit" (1497) - i hartuar nga
njé udhétar gjerman qé vizitoi brigjet shqiptare né
vitin 1497. Ai pérfshiu 26 fjalé, 8 shprehje, si dhe
numrat nga njé deri né dhjeté, 100 dhe 1000 - té

gjitha té pérkthyera né gjermanisht.lKjo déshmi LB EEe BT =

https://sq.wikipedia.org/wiki/1462
https://sq.wikipedia.org/wiki/Shqip
https://sq.wikipedia.org/wiki/Pal_Engj%C3%ABlli
https://sq.wikipedia.org/wiki/Sk%C3%ABnderbeu

Mé saktésisht, béhet fjalé pér njé ditar udhétimi, ku autori kishte pérpiluar njé fjalor té
vogeél qé ne e quajmé Fjalorth shqip-gjermanisht, me fjalé dhe shprehje qé i kishte
mbledhur gjaté géndrimit né trojet shgiptare dhe t'i mbajtur mend mé miré, prané fjalés
shqgipe shénoi edhe até gjermane. Edhe ky dokument ka réndési té vecanté pér gjuhésiné
sepse vérteton vecorité e dialektit té veriut.

Fri s(hyin Malihce / ungpl, anagadsas - —+ Loangpl s(4)int; ¢

"Perikopeja e Ungjillit té Pashkéve" (shek. XIV) prempie ¢ madke. o

1 me nesér g2 &s(h) ex(r), qé é(B)ed me & prémee, u mbilodhi

-njé tjetér dokument nga déshmité meé té hershme ¢ pofieri edhé Fanicei, ¢ shené Pilasoi: | Zor, ¢ kuitmam se & u plan
edbi kur ge mgpl(l) / ¢ the se pre wre dit piriremi. Urdhurd /

té shkrimit té g]uhes shqipe, qé daton rreth as(h)en, ngpel(l)si Zot, {u mdil(l)esé var(r)i mos po ke ¢ wini mate,
¢ avtd mathitd ¢ pjedhin; / and pra thos bausi se w sgre & vddhur
shekullit XIV-XV, i gjetur né njé doréshkrim né ¢ in(h)ei ma keqi 4 props <i>e kegi & pors. | Pra the Pilasi
Kemi kustodhd, prin (e mbil(l)é | var(r)én ¢, 5 e pat, sfragpsne
gjuhén greke, né Bibliotekén Ambroziane té me gurin me { [ githé kustodhic. +- S(hJam ojet, Zoti nun.
Milanos.

Fjala “perikope” do té thoté njé pjesé e shképutur nga njé tekst mé i madh, né kété rast
njé fragment i Ungjillit té Shén Mateut. Ky shkrim ka réndesi té vecanté, pasi vérteton se
gjuha shqipe né shekullin e XIV, shkruhej né dy dialektet kryesore dhe me dy alfabete, latin
dhe grek, mé sakté, déshmohet se kultura arbérore dhe jeta shpirtérore konfensionale e
popullit toné, ishte nén ndikimin e kultures latine-katolike dhe asaj bizantine-ortodokse.

Periudha e re- (nga shkrimet e para deri né ditét e sotme): Rruga dhe fati i zanafillés dhe i
zhvillimit té gjuhés shqipe né pérgjithési, si dhe i gjuhés letrare né vecanti, ndonése shekuj
me radhé nén zgjedhén e robérive té njépasnjéshme, ka pasur njé ecuri té vecanté. Populli yné
gjaté shekujve ka ruajtur individualitetin dhe identitetin e tij kombétar me ané té asaj qé ka
krijuar vepra té ndryshme. Rruga e zhvillimit té gjuhés letrare shqipe ka kaluar né periudha
té ndryshme, duke pasur njé ndikim té theksuar né historiné tone, qé njihet mé sé miri si
Periudha parakombétare dhe Periudha kombétare (nga viti 1860 e gjer mé sot).

- Periudha parakombétare (shek. XV, XVI-1860) - Kjo periudhé pérbén né vetvete etapén e
formimit té gjuhés shqipe si gjuhé e pérgjithshme e popullit ose si gjuhé e kombit
shqgiptar.lNjo shkruhej né vepra kryesisht me karakter fetar té cilat pérbéjné edhe
momunentet e para gjuhésore té shqipes sé shkruar. Kjo periudhé fillon me Mesharin e
Gjon Buzukut (1555) si vepér e paré e ploté e shkruar né gjuhén shqipe dhe me Leké
Matréngé me veprén “E mbsueme e krishteré“(1592), e mé voné me veprat e tyre vijojné
Pjetér Budi, Frang Bardhi, Pjetér Bogdadni, Jul Variboba et;j.

Kjo periudhé quhet parakombétare sepse gjuha shqipe ende nuk kishte marré rolin e
gjuhés sé unitetit kombétar, por pérgatiti terrenin pér periudhén kombétare, kur gjuha u bé
mjet i lévizjes politike dhe kulturore.

- Periudha kombétare (nga 1860 e gjer mé sot) - Kjo periudhé pérfshiné zanafillén e
Rilindjes Kombétare dhe pérpjekjet qé rilindésit dhané pér pasurimin e gjuhés shqipe si
dhe pastrimin e saj nga huazimet e tepérta. Hapi i paré i kalimit nga Periudha
parakombétar né Periudhén kombétare mund té merret “Evetari”i Naum Vegilharxhit,
qé éshté abetarja e paré e gjuhés shqipe, botuar pér heré té paré né vitin 1844. Ky
dokument éshté konsideruar si manifesti i paré i lévizjes soné kombétare,

Kjo periudhé mund té ndahet né tri etapa, edhe até:

| .prej 1860 gjer né shaplljen e Pavarésisé- (1860-1912);

| Iprej 1912 gjer né clirimin e vendit (1912-1944);

| Iprej clirimit (1944) gjer mé sot.

Etapa e paré e gjuhés letrare kombétare karakterizohét me qéllime pérparimtare té
Rilindjes Kombétare, me pérpjekje qé té krijohét njé gjuhé e njésuar, késhtu qé shkrimet
shqipe t'i shérbenin kombit. Pas shumé pérpjekjesh, u pércaktua edhe alfabeti unik i gjuhés
shqipep né Kongresin historik té Manastirit (Kongresi i Alfabetit-1908). Brenda késaj kohe,
gjthashtu, u hartuan edhe disa gramatika té gjuhés shqipe pérpos disa te huajave, edhe nga
autorét shqiptaré, si: Dhimitér Kamarda (né italishte), Kostandin Kristoforidhi (né
greqishte), Sami Frashéri (né gjuhén shqipe), Pashko Vasa (né frengjishte) etj. Kostandin
Kristoforidhi, né até kohé, hartoi edhe “Fjalorin shqip-greqisht” qé u botua mé 1904 dhe
bashké me veprén “Fjalori i ri i shqipes”nga Shoqéria “Bashkimi“e botuar mé 1908, u béné
mbéshtetje e forté pér zhvillimin e métejmé té gjuhés letrare shqipe.

L LUIEdpal e dyidél Né kéteé etapé gjuha joné letrare zé té zhvillohét e té pasurohet tani
brenda shtetit té pavarur shqiptar (1912-1939). Ajo tashmé zé té béhet armé e forcimit dhe
zhvillimit té shtetit shgiptar, bén njé hap té madh pérpara, donése me shumé peripeci e
pengesa, meqé shteti ishte né duart e fedoborgjezéve. Forcat pérparimtare intelektuale béné
pérpjekje e puné té médha né kété drejtim: Formuan Komisiné Letrare té Shkodrés (1916),
mbajtén Kongresin e arsimtaréve té Lushnjés (1920). Né kété menyré pérpjekje gjithnjé e mé
té médha pér zgjedhjen e ¢éshtjés sé gjuhés letrare - pér 1évrimin, pasurimin dhe njésimin e
saj. Procesin e formimit, té njésimit, té shqipes letrare e pengoi edhe pushtimi i okupatoréve

italiané e gjermané.LL



https://sq.wikipedia.org/wiki/Abetarja_shqipe

LU LLTEMAHALH HddtB IdHe pérfundimtare e njésimit té gjuhés letrare shqipe dhe té drejtshkrimit té
saj zé fill me ¢lirimin nga regjimet antipopullore e posacérisht nga okupimi italiano-gjerman,
atéheré kur populli punonjés e mori pushtetin dhe mjetet e prodhimit né duart e veta

Me gjithé kushtet e véshtira e té pasluftés, fillojné té krijohen kushte té reja, té lira, pa
pengesa, pér njésimin e gjuhés letrare dhe té drejtshkrimit té saj. Revolucioni popullor, sistemi
socialist, me péermbysjen e sé vjetrés antikombétare, dhe me ndryshimin rrénjésor té
mardhénieve ekonomike-shogérore, hapin shtigje e perspektiva té reja né té gjitha fushat e
jetés. Né té gjithé vendin hapen edhe institute, shkolla té larta pedagogjike, univerzitet, e né
fund edhe Akademia e Shkencave dhe e Arteve. Veprimataria botuese dita-dités merr hov té
madh ku botohen libra té ndryshém.

Kjo dinamiké e madhe e zhvillimit té popullit toné né té gjitha sferat e jetés béri qé procesi i
i bashkéveprimit té té dy varianteve letrare, té té dy dialekteve, té shpejtohet, pér té cilén gjé
mbahen konferenca e konsullta gjuhétarésh, letrarésh e dashamirésh té gjuhés sé shkruar
shqipe pér afrimin dhe pér njésimin e gjuhés e té drejtshkrimit. Té gjitha kéto arritje té médha
mé né fund u kurorézuan me vendimet e Kongresit té Drejtéshkrimit, té mbajtur né Tirané
1972. Drejtshkrimi i njésuar i sanksionoi trajtat normative dhe e ngriti gjuhén shqipe né nivelin
e gjuhéve té tjera té zhvilluara letrare. Késhtu edhe shqiptarét u béne me njé gjuhé dhe
drejtshkrim té njésuar letrar si¢c vepruan shumeé mé herét edhe popuijt e tjeré té kulturuar.
Gjuha letrare shqipe, té cilén ndryshe e quajmé edhe standarde, éshté gjuhé e normuar, e
organizuar né nivelin mé té larté e me mundési jashtézakonisht té médha té pérgjithésimit
gjuhésor, Ajo s'ka variante dhe nuk njeh kufij dialektoré apo té folmesh.

* DREITSHKRIMI |
| GIUHES SHQIPE

¢ Dalloni periudhén parahistorike!

1 Krahasoni vecorité e pérgjithshme té déshmive té periudhés parahistorike
dhe té shkrimeve té para té periudhés historike té gjuhés shqipe!

f Njihni etapat e zhvillimit té gjuhés letrare shqipe né periudhén e re!

)




Degxzt kryesore |

Meqé gjuha éshté mjet kryesor pér komunikim midis njerézve dhe pér zhvillimin e té
gjitha shkencave e té mbaré shogérisé, ajo ka filluar té studiohet qysh né kohét mé té
lashta té historisé sé njeriut. Shkenca qé merret me studimin e gjithanshém té gjuhés
quhet gjuhési ose linguistiké (nga lingua = gjuhé) qé do té thoté shkencé mbi gjuhén. Kjo
shkencé i studion vecorité e pérgjithshme té té gjitha gjuhéve: lindjen dhe zhvillimin e
tyre, ndryshimet qé ndodhin etj. Degét kryesore té gjuhésisé
jané: fonetika, leksikologjia dhe gramatika.

BAHRI BECI

Fonetika éshté degé e gjuhésisé gé studion tungujt
e gjuhés, ményrén e formimit té tyre, vecorité FONETIKA
akustike e fiziologjike, llojet e tingujve, ndryshimet E
e e . . .. GJUHES SHQIPE
qé pésojné tingujt né pozicione té ndryshme,
theksin, intonacionin, rrokjen etj. Me fonetikén
éshté i lidhur ngushté edhe drejtshqiptimi ose

ortoepia.
: Leksikologjia po ashtu éshté degé e gjuhésisé, e cila
; : merret me studimin e fjaléve té njé gjuhe. Fjala
‘\ S | l\ U l 0 O leksikologji vien nga greqishtja dhe pérbéhet nga
3JUHES SHQI fjalét leksis = fjalé dhe logos = dituri, qé do té thoté
j” shkencé mbi fjalét. Pra si degé gjuhésore
\1 7 leksikologjia studion thesarin e fjalorit té njé gjuhe,

kuptimin e fjaléve, shprehjet frazeologjike et;j.

Gramatika éshté dega mé e réndésishme e
gjuhésisé, sepse ajo studion strukturén e gjuhés e
kjo éshté ana mé themelore e gjuhés. Fjala
gramatiké vjen nga greqishtja gramatechne qé do
té thoté art i té shkruarit, por sot me kété fjalé
kuptojmé shkencén qé merret me studimin e
rregullave té ndryshme té fjaléve dhe té bashkimit

té tyre né togfjalésh e né fjali. Gramatika ndahet
né dy pjesé: né morfologji dhe sintaksé.



Morfologjia éshté pjesa e gramatikés qé

studion format e ndryshme té fjaléve, kuptimin e
kétyre formave, klasifikimin e fjaléve né pjesé
ligjérate, si dhe formimin e fjaléve. Ajo analizon
morfemat, njésité mé té vogla té kuptimit qé
formojné fjalét dhe ményrés se si ato lidhen me

njéra tjetrén.

Sintaksa éshté pjesé e gramatikés qé merret me
studimin e rregullave té bashkimit té fjaléve né
grupe fjaléshe (togfjalésh) e né fjali dhe té fjalive né

periudhé (fjali té pérbéré), si dhe rolin gé luajné ato.

MORFOLOGJI
E GJUHES SHQIPE

L

SINTAKSA
I GJUNES SHQIPE

1 Shpjegoni rolin e gjuhésisé si shkencé qé merret me studimin e

gjithanshém té gjuhés!

1 Dalloni degét kryesore té gjuhésisé dhe shpjegoni rolin e tyre!




Foneti k+* dhe f

Tingujt jané mjeti themelor pérmes té cilit realizohet gjuha. Cdo fjalé qé shqiptojmé
éshté e pérbére nga tinguj té ndryshém, té cilét kané vleré si né aspektin fizik, ashtu
edhe né rrafshin gjuhésor. Pér kété arsye, studimi i tingujve béhet nga dy disiplina té
vecanta, por té lidhura ngushté: fonetika dhe fonologjia.

Fonetika (nga fjala greke phone = tingull/z¢é) éshté shkenca qé merret me studimin e

tingujve té té folurit si dukuri materiale. Ajo e shqyrton tingullin nga tri kéndvéshtrime:

- Fonetika artikulative - studion ményrén se si tingujt prodhohen me ané té té
folurit (gjuhé, buzé, qiellzé, akorde zanore etj.)

- Fonetika akustike - shqyrton tingujt si valé zanore, duke paré gjatésiné, forcén
dhe timbrin e tyre.

- Fonetika perceptive - analizon se si tingujt perceptohen nga veshi i njeriut dhe
pérpunohen nga truri.

Njésia themelore e fonetikés éshté tingulli.

Shembull: Nése marrim tingullin p, fonetika na tregon se ky tingull prodhohet duke

bashkuar buzét dhe duke léshuar ajrin pa dridhje té akordeve zanore.

Fonologjia (nga fjala greke phone = tingull/zé dhe logos = shkencé/studim, pra,
studimi i tingullit) éshté shkenca qé studion tingujt nga kéndvéshtrimi gjuhésor. Ajo
merret me funksionin e tyre né gjuhé, pra si pérdoren tingujt pér té dalluar kuptimin e
fjaléve. Njésia themelore e fonologjisé éshté fonema, qé éshté njésia mé e vogél e gjuhés,
e cila nuk mund té ndahet mé tej né njési mé té vogla lineareqé ndjekin njéra tjetrén né
rrjedhén e té folurit. Fonema nuk éshté thjesht njé tingull i caktuar, por njé njési dalluese
kuptimore. Ndryshimi i vetém njé foneme né njé fjalé sjell ndryshimin e kuptimit té saj.

Ortoepia dhe ortografia jané dy norma té gjuhés standarde, té lidhura ngushté me

fonetikén, njéra pér shqgiptimin dhe tjetra pér shkrimin.

Ortoepia (drejtshqiptimi) - vjen nga fjala greke orthos (i drejté) dhe epos (fjalé apo té folur).
Eshté sistem i rregullave gé pércakton shqiptimin e drejté té fjaléve né gjuhén standarde.
Ortoepia éshté e domosdoshme sepse jo gjithmoné fjalét shqiptohen ashtu si shkruhen,
shpeshheré edhe dialektet mund té ndryshojné shqiptimin, por gjuha standarde kérkon

njé normé té unifikuar.

Ortografia (drejtshkrimi) - vjen nga greqishtja e lashté orthos (i drejté) dhe grapho
(shkruaj). Eshté gjithashtu, sistemi i rregullave qé pércakton ményrén e té shkruarit té
gjuhés standarde (me shkronja, me shenja pikésimi, pérdorim té drejté té shkronjave té
médha, etj.).

1 Shpjegoni funksionin dhe réndésiné e fonetikés dhe fonologjisé si degé té
gjuhésie!

7 Shpjegoni origjinén dhe kuptimin e fjaléve: fonemé, grafemé, fonetiké,

fonologji, ortografi (drejtshkrimi), ortoepi(drejtshqiptimi).

. /

Organet e té folurit dhe funksioni i tyre

— -
zgawra @ hundés — giellza e buté

buzét ———

et e @GO
gjuha
epigloti
kordat vokale false
kordat vokale
trakea ——
kafaz |
krahérorit
mushkérits
zgavwae |
krahéorit /
diafragma
zgawae
abdomenit

Té folurit éshté aftési e lindur e njeriut. Eshté njé proces artikulativ, gé shprehet
népérmjet lévizjeve pérkatése té gjuhés, buzéve, tejzave té zérit si dhe organeve té tjera, né
koordinim me té gjitha organeve e té folurit nga sistemi nervor. Té folurit éshté njé proces
fiziologjik, qé vé né veprim organet e shtytjes sé ajrit (mushkérité), organet dridhése (tejzat
e zérit), zgavrat rezonatore (laringu, goja dhe hunda) dhe sistemin nervor, qé udhéheq dhe

harmonizon lévizjet e organeve té pérmendura.
Aparati i té folurit ndahet né tri grupe:

- Aparati i frymémarrjes (pjesa e poshtme) - trakea, bronket, mushkérité dhe diafragma.

Kéto dérgojné rrymé ajri pér formimin e tingujve.

1 Njehni dhe dalloni organet e té folurit dhe funksionin e tyre gjaté nyjétimit

té tingujve.

Klasifikimi i tingujve té gjuhés shqipe

Tingujt e ligjérimit té, ndahen né dy grupe té médha, né zanore dhe né
bashkétingéllore. Zanore té gjuhés shqipe jané 7: a, e, é, i, 0, u, y, ndérsa
bashkétingéllore jané 29: b, ¢, ¢, d, dh, f, g, gj, h, j k, LI, m, n, nj, p, q, 1, 11, S, sh, t, th, v, x,
xh, y, zh.

Kur flasim pér tingujt apo pér fonemat e shqipes, kemi parasysh gjithnjé ato té
gjuhés standarde shqipe.

Zanoret dhe bashkétingélloret dallohen mes tyre nga tipare nyjétimore, akustike dhe
funksionale.

Klasifikimi i zanoreve

Zanoret jané tinguj té zéshém, pér nyjétimin e té ciléve toni latingal kalon népér faring
dhe gojé pa hasur né ndonjé pengesé. Klasifikimi i zanoreve bazohet sipas pozités sé
ngritjes sé gjuhés (té pérparme, té mesme, té prapme), sipas shkallés té ngritjes sé
gjuhés (té hapura, gjysmé té hapura, té mbyllura) dhe sipas pjesémarrjes ose

mospjesémarrjes sé buzéve (té buzorézuara, té pabuzorézuara).

Sipas pjesémarrijes ose mospjesémarrjes sé buzéve né nyjétimin e zanoreve, ato mund
té jené té buzorézuara dhe té pabuzorézuara.

Né nyjétimim e zanoreve té buzorézuara o, u, y, buzét zgjaten dhe rrumbullakohen. Ndérsa
te zanoret e pabuzorézuara a, e, &, i, gjaté nyjétimit buzét nuk marrin pjesé.

Pra:
- zanorja i éshté e mbyllur, e rradhés sé pérparme, e pabuzorézuar;
- zanorja y éshté e mbyllur, e rradhés sé pérparme, e buzorézuar;

- zanorja u éshté e mbyllur, e rradhés sé prapme, e buzorézuar;

- zanorja e éshté e gjysmé e hapur, e rradhés sé pérparme, e pabuzorézuar;
- zanorja é éshté e gjysmé e hapur, e rradhés sé mesme, e pabuzorézuar;
- zanorja o éshté e gjysmé e hapur, e rradhés sé prapme, e buzorézuar;

- zanorja a éshté e hapur, e rradhés sé mesme, e pabuzorézuar;

Togjet (grupet) e zanoreve dhe diftongjet

Né gjuhén shqipe ndodh qé té shqiptohen njéra pas tjetrés dy a mé shumé zanore, si pér
shembull: ftua, muaj, pérrua, thua, bluaj, quaj, ruaj, mésuam, dégjues, mésues, i gézueshém,
arsye, dyer, krye, kryesor, lyej, pyes, i shkélgyeshém, diell, giell, miell etj. Nése dy zanore té
aférta shqiptohen ve¢mas, duke formuar secila rrokje mé vete, atéheré kemi tog apo grup
zanoresh. Pra, secila nga zanoret ruan pavarésiné e vet dhe formon rrokje mé vete, qé do té
thoté, se asnjéra nuk béhet gjysmézanore. Kéto zanore formojné togje zanoresh. Te togjet e
zanoreve theksi bie zakonisht né zanoren e paré.

Ndryshe ndodh né rastet si: opium, akuarium, materie, pejsazh, ku dy zanoret formojné njé
rrokje té vetme. Ato fonetikisht formojné njé diftong. Né diftong, zanorja e dyté humb

aftésiné e formimit té rrokjes, pra, ato reduktohen né gjysmézanore.

Pérdorimi i drejté i togjeve té zanoreve — Né shqiptimin e disa grupeve té zanoreve,
vihet re luhatje té ndryshme, nén ndikimin e shqiptimeve dialektore e té tradités sé
shqiptimit té varianteve letrare té méparshme: ftua-ftu, muaj-muj, ruaj-ruj, mésues-mésus,
pyes-pys, diell-dill, miell-mill etj. Por, gjuha shqipe ka ngritur né normé shkrimin dhe
shqiptimin e ploté té togjeve té zanoreve, pra duke i ruajtur elementet pérbérése té
grupeve, pa i cunguar ato.

Drejtshkrimi dhe drejtshqiptimi i dy zanoreve té njejta - kur gjaté formimit té fjaléve
takohen dy zanore té njejta, ato shkruhen e shqiptohen té pandryshuara, p.sh: joorgjinal,
kryeengjéll, i paarmatosur, i paafté, joobjektiv, mikroorganizém etj. Gjithashtu, edhe fjalét
me prejardhje té huaj, gé shkruhen me -oo, si: alkool, zoologjik, koordinaté, kooperativé etj.,
shqgiptohen té pandryshuara.


https://sq.wikipedia.org/wiki/Buzor%C3%ABzimi

Bashkétingélloret, ndryshe nga zanoret, formohen nga pengimi i rrymeés sé ajrit né njé piké

Shtjelloni dallimin midis tingullit dhe fonemés!

Klasifikoni zanoret sipas vendit té ngritjes sé gjuhés, sipas shkallés sé ngritjes
sé gjuhés dhe sipas pjesémarrjes ose mospjesémarrjes sé buzéve!

Dalloni shqiptimin e grupit (togut) zanor nga diftongu dhe shkruani drejt ato!

té kanalit té zérit, ato jané zhurma dhe né gjuhén shqipe nuk kané aftési rrokjeformuese.

Klasifikimi i bashkétingélloreve réndom béhet duke pasur parasysh: vendin e formimit té

pengesés, ményrén e formimit dhe punén e tejzave té zérit.

Bashkétingélloret klasifikohen sipas kétyre parimeve:

[. Sipas vendit té formimit:

buzore: p, b, m, f, v.
dhémbore: ¢, d, th, dh, 1.
alveolare: ¢, x,n, s,z L r, rr.
paragqiellzore: ¢, xh, sh, zh.
qiellzore: q, gj, j, nj, j.
prapagqiellzore: k, g, h.

II. Sipas ményrés sé formimit:

mbylltore: p, t, b, d, ¢, x, ¢, xh, q, gj, g, h.
shtegore: f, v, dh, th, s, sh, z, zh, j, h.
hundore: m, n, nj.

anésore: [ I1.

dridhése: r, rr.

II1. Sipas pjesémarrjes sé zérit apo té zhurmeés:

té tigullta (sonante): m, n, nj, j, L I, 1 rr.
té zhurméta, té cilat mé tej ndahen né:

tézéshme |p |d |dh|g |gj|v |x | xh|z |zh

tépazéshme | p |t |th|k |q |[f |c |¢ |s |sh|h
(té shurdhéta)




Né formé tabelare, klasifikimi i bashkétingélloreve do té dukej késhtu:

Buzore Dhémbore = Alveolare  Paragiellzore = Qiellzore  Prapagiellzore

LIV e2éshme | D N d X Loxh
epazéshme | p t c c q k
SO czeshme | VaRE | dhiss | Fhat-z30rey| seanzhaanes I o | R
e pazéshme i th s sh h
OGS tingéllore m n nj
(sonante)
U cingellore I d
(sonante)
LN tingéllore I, rr
(sonante)

Pérdorimi i drejté i bashkétingélloreve

Bashkétingélloret: g, ¢ dhe gj, xh - Bashkétingélloret q dhe gj né disa té folme popullore
shqiptohen si ¢ dhe xh. Prandaj, si kur flasim, ashtu edhe kur shkruajmé, shpeshheré né
vend té q -sé pérdorim ¢ -né, ndérsa né vend té gj -sé pérdorim xh -né. Pér shembull.: gafé -
caf; gen - ¢cen; qilim - ¢ilim; qershi - cershi, giell; cift — qgift; qymyr - cymyr, gyge — ¢yce -
cice; gjak — xhak; i gjallé - i xhall; gjarpér — xharpén; gjashté - xhasht; gjeth — xheth; gjysh
- xhysh- xhish etj. Por sipas rregullave té drejtshkrimit dhe drejtshqiptimit té gjuhés
shqipe, kéto fjalé duhet té pérdoren ashtu si duhet.

Bashkétingélloret: h, nj, f, dhe v - Nén ndikimin dialektor, kéto bashkétingéllore
ndonjéheré nuk shqiptohen e nuk i shkruhen si¢c duhet. Né disa té folme té shqipes h-ja nuk
shqiptohet fare ose dégjohet shumé dobét. Duhet té nyjétohen e té shkruhen me h fjalét:
ha, hap, harté, harroj, héné, hudhér, i hollé, hundé, hallé; aheng, lahem, ah, krah, fsheh, shoh
etj. Shpeshheré né vend té h-sé gabimisht pérdoret f. Késhtu fjalét njoh, shoh, i ftohté, i
nxehté, i mprehté etj. nyjétojhen e shkruhen né formé té gabuar, si: njof, shof, i ftofté, i
nxefté, i mprefté.

Edhe tingulli nj né disa té folme dialektore nuk pérdoret kudo njésoj. Ai shumé heré
zévendésohet me j-né ose n -né, si p.sh.: e zonja - e zoja; ftonj - ftoj; thonj - thoj; njé - ni;
njézet - nizet et;j.

Né pérdorimin e bashkétingéllores v ka mé pak shmangie. Até zakonisht e pérdorim
drejt, si: vazo, vezé, vesh, i vogél, shkrova, mésova, punova etj., por ka raste kur gabim
pérdoren format e fjaléve: thivi, kavi, shivi, shkovi, msovi, punovi etj., pérderisa forma
normative jané: thiu kau, shiu, shkoi, mésoi, punoi.



Bashkétingélloret: rdhe rr - Né disa té folme, bashkétingéllorja rr zbutet né r. Mirépo, né
gjuhén standarde shqipe kéto dy bashkétingéllore dallohe, sepse jané fonema té vecanta dhe
shkruhen me shkronja té posa¢me. Ka disa cifte fjalésh qé dallohen edhe pér nga kuptimi

nése kané rose rr, té tilla si: aré - arré, rasé - rrasé, deri - derri, rimé - rrimé — rrymé etj.

Bashkétingélloret: rdhe rr - Né disa té folme, bashkétingéllorja rr zbutet né r. Mirépo, né
gjuhén standarde shqipe kéto dy bashkétingéllore dallohen, sepse jané fonema té vecanta dhe
shkruhen me shkronja té posacme. Ka disa cifte fjalésh qé dallohen edhe pér nga kuptimi nése

kané rose rr, té tilla si: aré - arré, rasé - rrasé, deri - derri, rimé - rrimé - rrymé et;j.

Né gjuhén letrare shqipe bashkétingéllorja rr shqiptohet dhe shkruhet né fillim, né mes dhe
né fund té fjalés:

a) né fillim té fjalés, si: rreze, rrezik, rreth, rregull, rrafsh, rrénjé, rri, rrit, rroté, rrotull, rrugé,

rrymeé etj.
b) né mes té fjalés: arré, arrij, pérrua, pérrallé, burré, furré, gerre, karrige, harroj, ngatérroj, kurré.

c) né fund té fjalés: marr, oborr, éndérr, terr, tmerr, kokérr, sherr, varr; korr, etj.

Togjet (grupet) e bashkétingélloreve

Kur dy bashkétingéllore pérdoren njéra prané tjetrés, formojné grupe apo togje
bashkétingélloresh. Pérdorimi i drejté i tyre né gjuhén standarde shqipe del i véshtirésuar,
pér arsye se né disa té folme (dialekte), pér shqiptim mé té lehté, ato zévendésohen me
bashkétingéllore té réndomta, ose ndonjéra nga to shkrihet né njé tingull té vetém. Por njé
nga normat e gjuhén standarde shqgipe éshté qé togjet e bashkétingélloreve té ruhen té
plota, si né nyjétim ashtu edhe né shkrim, né té gjitha pozitat, si né fillim, si né mes ashtu
edhe né fund té fjalés. Té tilla jané togjet e bashkétingélloreve: mb, mp, nd, ng, ngj, pl, pj,
pr, fl, fsh, bl, br, vj, shk etj.

Pér shembull:

mb - mbaj, mbaroj, mbesé, mbush, mburem, mbyt; pérmbi, émbélsi, kémbé, ombrellé; krimb,
gjemb, plumb, shkémb, dhémb, rimékémb et;.

mp - mpakem, mpihem, mpreh, mpiksur; amper, ampulé, epirik, imperializém, import,
impresionist, simpati, simpozium, simptomé, démprurés, temperament, tempull, pamposhtur
etj.

nd - ndaj, nderoj, ndjek, ndértoj, ndérmarrje, ndodhem, ndricim; kéndej, andej, mundoj, sundim,
kéndoj, prandaj, lundroj; mend, kuvend, pérmend et;.

ng - ngadalé, ngacmim, ngarkesé, ngut, ngujim; méngé, kéngé, kungull, shtéllungé, trangull,
tingull, mangési; trung, cung, deng, peng, etj.

ngj - ngjyros, ngjaj, ngjall, ngjalé, ngjyré; théngjill, bashkéngjitur, tungjatjeta, engjéll; gengj,
ungj etj.

pl - plep, pluhur, pleqéri, pleh, planet, plage, plumb, plesht, plis, plogéshti, plejadé; aeroplan,
beséploté, buzéplasur, implementim, repliké, et;j.

pj — pjaté, pjek, pjellor; epje, buképjekés, pérpjekje, mirupjekshim et;j.



pr — pra, prag, predikim, predhé, praktikoj, prush, prishur; aprovim, epror, sprapsem, Sprové,
mpreh, riprodhim, riprovim, sprapsem, sprové, shpresé etj.

fl - flagrancé, flamur, fluturoj, flaké, floké, flijim, fletore, flas, flamé, flaut, fleté, floté, tlori et;.
fsh - fshat, fsheh, fshesé, fshiké; pérfshij, mirupafshim; punofsh, mésofsh, afsh et;j.

bl - blegérimé, blegtor, bli, blic, bluaj, blej, bluzé, bleté; obligim, tableté, tablo, mbledh, problem,
pérbluaj, pérmbledh, republiké et;.

br - braktis, breshké, bredh, brez, bri, bricjap, brigje, bregdet, brazdé, brenda, brumbull, brumé;
abrash, embrion, ibrik, algjebrik, barabrinjés et;j.

vj - vit, vjetore, vjeshté, vjershé, vjelje, vjetér, vjollcé; parvjet, pérvjetor, havjar, dhjetévjecar etj.

shk - shkabé, shkak, shkel, shkélqim, shkuar, shkurre, shkurorézim, shkoj, shkop, shkollé,
shkallé, shkatérroj, shképutje, shkretétiré, shkumés, shkrihet; bashké, bashkuar, ashké,
pashkelur, mashkullor; dushk, mushk, krushk et;j.

1 Klasifikoni bashkétingélloret sipas ményrés sé formimit, sipas vendit té

formimit dhe sipas pjesémarjes sé zérit!

f Zbatoni drejshkrimin dhe drejtshqiptimin e bashétingélloreve dhe grupeve

(togjeve) té bashkétingélloreve!

Ndryshimet fonetike

LUl [§itikHibhil Hdérrimeve morfologjike té fonemave né fushén e eptimit (ndryshim qé pésojné
fjalét né trajtén e tyre gramatikore, kur hyjné né lidhje me fjalé té tjera né fjali). Pérbén
problem gendror té morfologjisé sé shqipes. Ve¢ funksioneve té réndésishme gramatikore,
ato kané njé denduri pak a shumé mé té madhe, né dallim nga ndérrimet e fjaléformimit, qé

pérgjithésisht kané njé shtrirje mé té kufizuar.

Gjaté lakimit, zgjedhimit dhe gjaté fjaléformimit e njejta morfemé mund té paraqitet me
dallime né pérbérjen fonematike té saj, si pér shembull: dash-desh, del-dal-dilni, plak-pleq,
lepur, lepuj, vep;r-vepra, bluaj-blova, zé-zini, mbjell-mbillni, rreth-rrathé, deré-dyer, tingull-

tingélloj etj.

Dukurité e ndérrimit morfologjik té fonemave dallohen nga ndryshimet kombinatore té
tingujve. Zgjidhja e varianteve té tingujve lidhet me kushtézimin fonetik té tyre (sot-sod,
ekzistoj-egzistoj, s’bén-z’bén etj.), ndérsa ndérrimet e fonemave né gjendjen e sotme nuk
kané lidhje me rrethimin fonetik, por jané té kushtézuara morfologjikisht (dal-del-dola-dilni,

zé-zura-zini, rreth-rrathé, plak-pleq etj.).



Gjaté evolucionit historic té gjuhés shqipe jané zhvilluar disa procese fonologjike me vleré
morfologjike, té cilat zakonisht quhen dukuri morfologjike. Té tilla jané: giellzorizmi,
metafonina, apofonina, asimilimi, disimilimi, metateza, rotacizmi, elizioni, rénia dhe shtimi i
tingujve et;j.

Qiellzorézimi i fonemave - Qiellzorézimi ose palatalizimi (lat. palatum-qiellzé) éshté
dukuri morfologjikee ndérrimit té njé foneme joqgiellzore né njé fonemé qiellzore. Né gjuhén
shqipe mé shpesh qiellzorézohen bashkétingélloret k né q, g né gj, I, Il dhe rné j.

- Qiellzorézimi i k né g - p.sh.: ka-ge, mik-miq, peshk-peshq, krushk-krushgq, fik, fig, bllok-
blloge, gqark-qarqe, rrezik-rrezige, park-parge etj.

- Qiellzorézimii g né gj - p.sh.: zog-zogj, breg-brigje, shteg-shtigje, varg-vargje, lug-lugje,
trung-trungje, i lig-té ligj, djeg-dogja etj.

- Qiellzorézimi i Il né j - p.sh.: buall-buaj, grumbull-grumbuj, kungull-kunguj, portokall-
portokaj, yll-yje etj.

- Qiellzorézimi i I dhe r né j- p.sh.: muskul-muskuj, kal;-kuaj, lepur-lepuj, flamur-flamuj,
bir-bij, fle-fjeta et;.

Qiellzorézimi izanoreve - Nén ndikimin e bashkétingélloreve né zanore, disa zanore me
kalimin e kohés kané marré nyjétim mé té pérparmé, saqé tani mé jané shndérruar né zanore
té pérparme. Dukuria e kthimt té cilésdo zanore né ndonjé zanore tjetér mé té pérparme dhe
mé té mbyllur (zakonisht né i ose y) quhet giellzorézim i zanoreve. P.sh.: jemi-jini, keni-kini,
merr-mirrni, dredh-dridhni, fle-flini-flija-flihet, te numérori té tre-té trija etj. Qiellzorézimi i
zanoreve ndodh edhe né disa té folme si: gélloj-qilloj, giémoj-gjimoj, giendem-gjindem, si dhe

né fjalét: gruré-gryté, ushqgim-yshqgim etj.

Metafonia - rrjedh nga greqishtja (meta-parashtesé dhe pfonia-tingull), gé kuptojmé se
metafonia éshté ndérrim apo transformim i tingullit. Pra, ky rregull ka té béjé me ndérrimin e
tingujve. Metafonia né gjuhén shqipe njihet si ndérrimi i zanores a né e dhe zanoes e né i.
Eshté dukuri gé gjen pérdorim tek emrat dhe te foljet, p.sh.:

- ndérrimi i zanores a né e: naté-net, dash-desh, cjap-cjep, ka-qe, asht-eshtra, kunat-kunetér,
kula¢-kulegé, lak-leqe, plak-pleq ; trokas-troket, bértas-bértet, thérras-thérret, pélcas-pélcet;

- ndérrimi i zanores e né i: shteg-shtigje, breg-brigje; ndez-ndiz-ndizni, pres-prit-prisni, del-dil
- dilni et;j.

Apofonina - sikurse edhe metafonia, ka té béjé me ndryshimin e tingujve. Apofonia ka té
bé&jé me ndryshimin e zanores sé rrénjés - temés sé fjalés, pérkatésisht ka té béjé me ndérrimin
e zanores e né o, zanores a né o, por edhe je né o. Apofonia gjen pérdorim mé té madh te foljet,
sidomos te disa folje né kohén e kryer té thjeshté, p.sh.:

- ndérrimi i zanores e né o: bredh-brodha, dredh-drodha, hedh-hodha, djeg- dogja, heq-hoqa et;.
- ndérrimi i zanores a né o: dal-dola, marr-mora;

- ndérrimi i je né o: vjel - vola, nxjerr - nxora, mbjell - mbolla, tjerr - tora, ndjek - ndoqa, sjell -
solla etj.



Asimilimi (pérngjashmimi) — éshté bashképérshtatje e tingujve zanoré ose bashkétingélloré,
gjaté té cilit njéri tingull merr tiparet e tingullit tjetér ose té dy shkrihen né njé tingull té
vetém. Pér shembull: nga-ka, ngat-gat, ngutu-gutu, tambél-tamél, tjetér-qetér, ndaje-daje,
mjegull-mjegél, viehérr-vehérr, djalé-gjalé, plak-qak, oxhak-axhak etj.

Disimilimi (shpérngjashmimi) - éshté dukuri e kundért e asimilimit. Kemi disimilim atéheré
kur dy tinguj té njejté ose té ngjashém béhen té ndryshém ose mé shumé té dallueshém. Ja
disa fjalé ku vepron kjo dukuri fonetike: motor-matorr, tamam-taman-tamém, oborr-aborr,
sheqer-shiger, xhamadan-xhemadan, lodroj-ladroj, flutur-flutér etj.

Metateza - esht [

- - - et

( ) ( ). Pér shembull: - .

- etj.



